
TANONG NG ESTADO BLG. 2 
 

Amyenda sa Nevada Revised Statutes 
 
Dapat ba’ng amyendahan ang Nevada Revised Statutes upang payagan ang isang 
tao, 21 taong gulang o mas matanda pa, upang bumili, magtanim, mag-angkin o 
gumamit nang isang tiyak na dami ng marijuana o puro’ng marijuana, ganoon din 
ang gumawa, mag-angkin, gumamit, maghatid, bumili, mamahagi o magbenta ng 
kagamitan sa marijuana; magpataw ng isang 15 porsiyento’ng singil sa buwis sa 
pakyawa’ng benta ng marijuana; mangangailangan ng regulasyon at magbigay ng 
lisensiya sa mga magtatanim ng marijuana, pasilidad sa pagsusuri, mga 
tagapamahagi, mga tagapagtustos at mga nagtitingi; at maglaan para sa mga tiyak 
na kriminal na parusa? 
 

Oo      Hindi  
 

 

PALIWANAG AT PANGUNGUSAP 
 

 
PALIWANAG-Ang panukala’ng ito sa balota ay nagmumungkahi’ng susugan ang 
Nevada Revised Statutes upang gawi’ng legal para sa isang tao, 21 taong gulang o 
mas matanda pa ang makabili at gumamit ng isa o mas mababa sa isang onsa ng 
marijuana maliban sa puro’ng marijuana, o isang-ikawalo o mababa’ng bahagi ng 
isang onsa’ng puro’ng marijuana. Gagawin din nito na aayonan nang batas para sa 
isang tao na 21 taong gulang o mas matanda pa upang makapag-tanim nang hindi 
hihigit sa anim na halaman ng marijuana para sa sarili’ng paggamit, ganoon din 
ang makakuha at gumamit ng mga kagamitan ng marijuana. 
 
Ang panukala sa balota ay papayagan din ang pagpapatakbo ng mga bahay-
kalakal ng marijuana, na kung saan ay pangangasiwaan ng Kagawaran ng 
Pagbubuwis.  Ang mga pangangasiwaa’ng bahay-kalakal ng marijuana ay kasama 
ang mga pasilidad na taniman ng marijuana, pasilidad kung saan susuriin ang 
marijuana, pasilidad kung saan ginagawa ang produkto ng marijuana, mga 
tagapamahagi ng marijuana, at mga tindahan na nagtitingi ng marijuana. Para sa 
unang 18 buwan, ang Kagawaran ng Pagbubuwis ay tatanggap lamang ng mga 
aplikasyon sa lisensya para sa tindaha’ng nagtitingi ng marijuana, pasilidad na 
pagawaan ng marijuana at pasilidad na taniman ng marijuana mula sa mga tao’ng 



naghahawak ng sertipiko ng rehistrasyon ng bahay-kalakal ng marijuana na may 
kinalaman sa medisina.  Ganoon din, sa unang 18 buwan, ang Kagawaran ng 
Pagbubuwis ay magbibigay lamang ng lisensya para sa pamamahagi sa mga tao na 
naghahawak ng lisensya sa Nevada para sa pakyawa’ng pamamahagi ng alak, 
maliban kung mapag-alaman ng Kagawaran na ang hindi sapat na numero ng mga 
tagapamahagi ng marijuana ay nagbubunga mula sa limitasyon  na ito.   
 
Kung ang panukala sa balota ay maipagtibay, walang bahay-kalakal ng marijuana 
ang papayagan na malapit nang 1,000 piye sa paarala’ng pampubliko o pribado’ng 
K-12 o 300 talampakan ng isang pasilidad sa komunidad.  Mayroon ding 
limitasyon ang bilang ng mga tindaha’ng tingian ng marijuana na bibigyan ng 
lisensya ng Kagawaran ng Pagbubuwis sa bawa’t lalawigan. Sa isang lalawigan na 
may populasyon na mas marami kaysa sa 700,000, ay 80 tindaha’ng tingian ng 
marijuana ang pahihintuluta’ng magkaroon ng lisensya; sa isang lalawigan na may 
populasyon na mas malaki kaysa sa 100,000 ngunit mas mababa sa 700,000, 
hanggang 20 tindaha’ng tingian ng marijuana ang pahihintuluta’ng magkaroon ng 
lisensya; sa isang lalawigan na may populasyon mas malaki kaysa 55,000 ngunit 
mas mababa sa 100,000, hanggang 4 na tindaha’ng tingian ng marijuana ang 
pahihintuluta’ng magkaroon ng lisensya; at sa isang lalawigan na may populasyon 
mas mababa sa 55,000, hanggang 2 tindaha’ng tingian ng marijuana ang 
pahihintuluta’ng magkaroon ng lisensya. Sa kahilingan ng pamahalaan ng isang 
lalawigan, ang Kagawaran ng Pagbubuwis ay maaaring magbigay ng lisensya sa 
tingia’ng tindahan ng marijuana nang mahigit sa bilang na pinapayagan. 
 
Bilang karagdagan sa pagbibigay ng lisensya, ang Kagawaran ng Pagbubuwis ay  
mamamahala din sa pagpapatupad ng mga regulasyon na kailangan upang 
isakatuparan ang mga itinadhana ng panukala’ng ito sa balota. Ang mga 
regulasyon ay dapat ipahayag ang pamamaraan ng pag-lilisensiya; mga 
kwalipikasyon ng bibigyan ng lisensya; pagiging ligtas ng mga bahay-kalakal ng 
marijuana; pagsusuri, paglalagay ng etiketa, at mga kinakailangan sa pagbabalot; 
makatwira’ng paghihigpit sa pag-aanunsiyo; at sibil na parusa sa paglabag sa 
anuma’ng regulasyon na pinagtibay ng Kagawaran. 
 
Ang pagpapatibay ng panukala sa balota ay hindi hahadlang sa pagpapataw ng 
sibil o kriminal na kaparusahan para sa nagmamaneho na nasa ilalim ng 
impluwensiya ng marijuana; sadya’ng pagbebenta o pagbibigay ng marijuana sa 
isang taong walang 21 taong gulang; pag-aari o paggamit ng marijuana o mga 



gamit sa marijuana sa sentro ng bilangguan ng estado; pag-aari o paggamit ng 
marijuana sa kapaligiran ng paaralan; o pagsasagawa ng anuma’ng gawain habang 
nasa ilalim ng impluwensiya ng marijuana na bumubuo ng kapabayaan o abuso sa 
propesyonal na tungkulin. Ang panukala ay hindi rin pipigil sa mga 
pinagtatrabahuhan upang ipatupad ang pagbabawal ng marijuana sa kanilang 
mga manggagawa; pagbabawal ng marijuana sa mga pampubliko’ng gusali o doon 
sa pribado’ng pag-aari; at mga lokalidad sa pagpapatupad ng kapangyarihan ng 
mga panukala’ng may kinalaman sa pagsosona at paggamit ng lupa para sa mga 
bahay-kalakal ng marijuana.  
 
Sa ilalim ng mga probisyon ng panukala sa balota, ang lahat ng mga aplikante para 
sa isang lisensya ng bahay-kalakal ng marijuana ay hihingian na magbayad ng 
isang $5,000 isang-beses na bayad sa aplikasyon. Bukod dito, ang Kagawaran ng 
Pagbubuwis ay maaaring mangailangan ng isang tauna’ng pagbabayad bilang 
bayad sa pagpapa-lisensya mula $3,300 hanggang $30,000, depende sa uri ng 
lisensya. Ang panukala ay magpapataw din ng isang 15 porsiyento singil sa buwis 
sa pakyawa’ng pagbebenta ng marijuana sa Nevada ng isang pasilidad na taniman 
ng marijuana. Ang kita mula sa ipinataw na buwis na ito, pati na rin ang kita mula 
sa mga bayad sa pag-lilisensiya at mga kinita sa parusa na nakolekta ng 
Kagawaran ng Pagbubuwis na may kaugnayan sa regulasyon ng marijuana, ay una 
muna’ng mapupunta sa Kagawaran ng Pagbubuwis at mga lokal na pamahalaan 
upang masakop ang mga gastos sa pagpapatupad ng mga probisyon ng 
panukala’ng ito. Ang anuma’ng matitira’ng kita ay idideposito sa State Distributive 
School Account. 
 
Ang pinaka-huli, ang panukala’ng ito sa balota ay magpapataw ng parusa’ng 
kriminal para sa mga tiyak na mga paglabag na may kaugnayan sa pag-aari, 
paggamit, pagbebenta, at pagtatanim ng marijuana at halama’ng marijuana. Ang 
mga kriminal na pagkakasala ay kasama ang mga paglabag ng mga batas sa 
pagtatanim ng marijuana ayon sa itinakda ng panukala; pagkonsumo ng marijuana 
sa publiko; isang tao’ng nagsinungaling na nagsabi’ng siya ay 21 taong gulang o 
mas matanda pa upang makakuha ng marijuana; at sadya’ng pagbibigay ng 
marijuana sa isang taong walang 21 taong gulang. 
 
Ang boto’ng “Oo ay sususog sa Nevada Revised Statutes upang payagan ang 
isang tao, 21 taong gulang o mas matanda pa, upang bumili, magtanim, mag-
angkin o gumamit nang isang tiyak na dami ng marijuana o puro’ng marijuana, 



ganoon din ang gumawa, mag-angkin, gumamit, maghatid, bumili, mamahagi o 
magbenta ng kagamitan sa marijuana; magpataw ng isang 15 porsiyento’ng 
singil sa buwis sa pakyawa’ng benta ng marijuana; mangailangan ng regulasyon 
at magbigay ng lisensiya sa mga magtatanim ng marijuana, pasilidad sa 
pagsusuri, mga tagapamahagi, mga tagapagtustos at mga nagtitingi; at maglaan 
para sa mga tiyak na kriminal na parusa. 
 
A boto’ng "Hindi" ay pananatilihin ang mga probisyon ng Nevada Revised 
Statutes sa kanilang kasalukuya’ng anyo. Ang mga probisyong ito ay 
nagbabawal sa pag-aari, paggamit, pagtatanim, at pagbebenta o paghahatid ng 
marijuana sa Estado ng Nevada para sa mga layuni’ng walang kinalaman sa 
medisina, pati na rin ang pag-aari, paggamit, pagbebenta, paghahatid, o 
paggawa ng mga gamit sa marijuana para sa mga layuni’ng walang kinalaman sa 
medisina. 
 
PANGUNGUSAP- Ang Kapitulo 453 ng Nevada Revised Statutes, na kilala bilang 
Batas ng Pare-pareho’ng Kontrolado’ng Sangkap, ay may kinalaman sa pag-uuri, 
pagpapatupad, regulasyon, at mga kasalanan na may kaugnayan sa marijuana. 
Ang pagpapatibay ng panukala’ng ito sa balota ay sususog sa Nevada Revised 
Statutes upang gawi’ng ayon sa batas upang ang isang tao’ng 21 taong gulang o 
mas matanda pa ay makabili at gumamit ng isa o mas mababa sa isang onsa ng 
marijuana maliban sa puro’ng marijuana, o isang-ikawalo o mababa’ng bahagi ng 
isang onsa’ng puro’ng marijuana. Gagawin din nito’ng naaayon sa batas para sa 
isang tao 21 taong gulang o mas matanda pa upang makapag-tanim nang hindi 
hihigit sa anim na halaman ng marijuana para sa sarili’ng paggamit, ganoon din 
ang makakuha at gumamit ng mga kagamitan ng marijuana.  Ang pagsang-ayon sa 
panukala’ng ito sa balota ay magdadagdag sa pampubliko’ng kita dahil sa mga 
kikitain sa koleksyon mula sa mga bayad sa lisensiya ng mga bahay-kalakal ng 
marijuana at ang 15 porsiyento’ng singil sa buwis sa pakyawa’ng marijuana. 
 
Papayagan din ng panukala sa balota ang pagpapatakbo ng mga bahay-kalakal ng 
marijuana, na kung saan ay pinangangasiwaan ng Kagawaran ng Pagbubuwis.  Ang 
mga pangangasiwaa’ng bahay-kalakal ng marijuana ay kasama ang mga pasilidad 
na taniman ng marijuana, pasilidad kung saan susuriin ang marijuana, pasilidad 
kung saan ginagawa ang produkto ng marijuana, mga tagapamahagi ng marijuana, 
at mga tindahan na nagtitingi ng marijuana. Bilang karagdagan sa pagbibigay 
lisensya, ang Kagawaran ng Pagbubuwis ay mamamahala din sa pagpapatupad ng 



mga regulasyon na kailangan upang isakatuparan ang mga itinadhana ng 
panukala’ng ito sa balota. Ang mga regulasyon ay dapat ipahayag ang 
pamamaraan ng pag-lilisensiya; mga kwalipikasyon ng bibigyan ng lisensya; 
pagiging ligtas ng mga bahay-kalakal ng marijuana; pagsusuri, paglalagay ng 
etiketa, at mga kinakailangan sa pagbabalot; makatwira’ng paghihigpit sa pag-
aanunsiyo; at sibil na parusa sa paglabag sa anuma’ng regulasyon na pinagtibay 
ng Kagawaran. 
 
 
Sa ilalim ng mga probisyon ng panukala sa balota, ang lahat ng mga aplikante para 
sa isang lisensya ng bahay-kalakal ng marijuana ay hihingian na magbayad ng 
isang $5,000 isang-beses na bayad sa aplikasyon. Bukod dito, ang Kagawaran ng 
Pagbubuwis ay maaaring mangailangan ng isang tauna’ng pagbabayad bilang 
bayad sa pagpapa-lisensya mula $3,300 hanggang $30,000, depende sa uri ng 
lisensya. Ang panukala ay magpapataw din ng isang 15 porsiyento singil sa buwis 
sa pakyawa’ng pagbebenta ng marijuana sa Nevada ng isang pasilidad na taniman 
ng marijuana. Ang kita mula sa ipinataw na buwis na ito, pati na rin ang kita mula 
sa mga bayad sa pag-lilisensiya at mga kinita sa parusa na nakolekta ng 
Kagawaran ng Pagbubuwis na may kaugnayan sa regulasyon ng marijuana, ay una 
muna’ng mapupunta sa Kagawaran ng Pagbubuwis at mga lokal na pamahalaan 
upang masakop ang mga gastos sa pagpapatupad ng mga probisyon ng 
panukala’ng ito. Ang anuma’ng matitira’ng kita ay idideposito sa State Distributive 
School Account. 
 
Ang pagsang-ayon sa panukala’ng ito sa balota ay magpapataw ng parusa’ng 
kriminal para sa mga tiyak na mga paglabag na may kaugnayan sa pag-aari, 
paggamit, pagbebenta, at pagtatanim ng marijuana at halama’ng marijuana. Ang 
mga kriminal na pagkakasala ay kasama ang mga paglabag ng mga batas sa 
pagtatanim ng marijuana ayon sa itinakda ng panukala; pagkonsumo ng marijuana 
sa publiko; isang tao’ng nagsinungaling na nagsabi’ng siya ay 21 taong gulang o 
mas matanda pa upang makakuha ng marijuana; at sadya’ng pagbibigay ng 
marijuana sa isang taong walang 21 taong gulang. 
 
Ang kasalukuya’ng batas ng Nevada, na matatagpuan sa Kapitulo 453 ng Nevada 
Revised Statutes, ay nagbabawal sa iba't-ibang mga kilos na may kaugnayan sa 
marijuana.  Sa ilalim ng kasalukuya’ng batas, ang pag-aari ng marijuana para sa 
pansarili’ng gamit ay bawal.  Ipinagbabawal din sa ilalim ng kasalukuya’ng batas 



ang pagbebenta o paghahatid ng marijuana, pagtatanim ng halaman ng 
marijuana, at ang pag-aari, paggamit, pagbebenta, paghahatid ng marijuana, o 
paghahatid ng mga gamit sa marijuana para sa mga layuni’ng walang kinalaman sa 
medisina.  Ang pag-aari at paggamit ng pinag-halo-halo at puro’ng marijuana ay 
ipinagbabawal din sa ilalim ng kasalukuya’ng batas sa Nevada.  May mga 
kaparusaha’ng kriminal at sibil na ibinibigay sa ilalim ng kasalukuya’ng batas para 
sa mga paglabag sa mga pagbabawal tungkol sa marijuana na itinatag sa Kapitulo 
453 ng Nevada Revised Statutes. 
 
 
 

ARGUMENTO UPANG MAPAGTIBAY 
 

Inisyatiba upang Pangasiwaan at Buwisan ang Marijuana 
 
Bumoto ng Oo sa 2! Ang Tanong 2 ay magbibigay pakinabang sa Nevada sa 
pamamagitan ng pangangasiwa sa marijuana sa paraa’ng katulad ng sa alak: 
 
• Gagawin nitong legal ang ng pag-aari ng maliliit na halaga ng marijuana para sa 

mga matatanda’ng 21 taong gulang o mas matanda pa; 
• Magtatatag ito ng mahigpit na mga panuntunan para sa pagtatanim, 

produksyon, pamamahagi, at pagbebenta ng marijuana sa Nevada; at 
• Magbibigay Ito ng milyon-milyo’ng dolyar sa bagong kita sa buwis upang 

suportahan ang edukasyon sa K-12. 
 
Ang Tanong 2 ay isang makatwira’ng pagbabago sa batas para sa estado. 
 
Ang pagbabawal sa marijuana ay isang mahina’ng patakaran sa bawa’t kahulugan 
ng salita. Ipinagpalagay ng ating pamahalaan at ginawa’ng bawal sa batas ang 
isang substansiya’ng mas mababa ang panganib kaysa sa alak1. Ito ay nagdulot ng 
paglago ng marami’ng-bilyo’ng dolyar sa palihim na pamilihan na kartel ng droga 
at mga kriminal na gumagalaw sa ating mga komunidad. Pinilit natin ang ating 
mga tagapag-patupad ng batas na tutukan ang mga nagbebenta at gumagamit ng 
marijuana sa halip na sa mga seryoso, marahas, at hindi malutas na krimen. 
 
Ang Tanong 2 ay isang mabuting paraan. Kailangan nating alisin ang mga kriminal 
na pamilihan sa pamamagitan ng paglilipat sa produksyon at pagbebenta ng 



marijuana sa mga kamay ng mahigpit na pinangangasiwaa’ng mga negosyo sa 
Nevada, na kakailangani’ng sumunod sa estado at lokal na batas, kabilang ang 
pamantayan sa kapaligiran. 
 
Sa pamamagitan ng pangangasiwa sa marijuana tulad ng alak, ang mga negosyo 
ng marijuana ay kakailangani’ng: 
 
• Suriin ang mga produkto ng marijuana upang matiyak na ang mga ito ay ligtas 

at may maayos na etiketa; 
• Ibenta ang mga produkto ng marijuana sa baluta’ng hindi mabubuksan ng 

maliit na mga bata; at 
• Tingnan ang pagkakakilanlan ng mga mamimili upang matiyak na ang 

marijuana ay hindi naibenta sa mga menor de edad. 
 

Wala sa mga ito ang ginagawa sa ilegal na bilihan. 
 

Ang inisyatiba ay nagbibigay ng 15% singil na buwis sa marijuana, na kung saan ay 
lilikha ng tinatayang $20 milyon taun-taon2. Sasakupin nito ang gastos sa 
pagpapatupad ng mga regulasyon at susuporta din sa edukasyon ng K-12 sa 
estado. Karagdagan pa sa buwis na ito, ang legal na pagbebenta ng marijuana ay 
lilikha nang mahigit $30 milyon taun-taon sa estado at lokal na kita galing sa 
buwis sa pagbebenta3.         
 

Upang madagdagan ang kaligtasan ng publiko, ang inisyatiba: 
 
• Pananatilihin ang mahigpit na batas ng Nevada laban sa pagmamaneho sa 

ilalim ng impluwensiya ng marijuana; 
• Pinahihintulutan ang mga pinagtatrabahuhan na magkaroon ng mga patakaran 

laban sa paggamit ng mga empleyado ng marijuana; 
• Nagbabawal sa paggamit ng marijuana sa publiko; at 
• Nagpapataw ng makabuluha’ng parusa para sa pamamahagi ng marijuana sa 

mga menor de edad. 
 
Panahon na upang itigil ang pagpaparusa sa mga matatanda’ng gumagamit ng 
marijuana nang may pananagutan.  Tutuparin ng inisyatiba ’ng ito ang layuni’ng 
iyon sa isang paraan na magbibigay protekta sa mga mamimili, dadagdagan ang 



kaligtasan ng publiko, magbibigay ng lokal na kontrol, lilikha ng kita sa buwis, at 
gagawa ng libu-libo’ng bagong trabaho sa estado. Bumoto ng Oo sa 2! 
 
Ang argumento sa itaas ay isinumite ng Komite sa Tanong sa Balota na binubuo 
ng mga mamamayan na sang-ayon sa tanong na ito gaya ng itinatadhana sa NRS 
293.252. Mga miyembro ng komite: Amanda Connor (Taga-pangulo), pribado’ng 
mamamayan; Riana Durrett, Riana Durrett PLLC; at John Ritter, koalisyon 
sa pangangasiwa sa Marijuana Tulad ng Alkohol.  Ang argumento’ng ito, na may 
aktibong hyperlinks, ay maaari ding matagpuan sa www.nvsos.gov. 
_____________ 
1 Marijuana is Less Harmful than Alcohol: It’s Time to Treat it that Way, Regulate Marijuana Like Alcohol in Nevada, 
https://www.regulatemarijuanainnevada.org/safer/. 
2 Nevada Adult-Use Marijuana; Economic & Fiscal Benefits Analysis, Hulyo 2016, RCG Economics and Marijuana  
Policy Group, p. ES-5. 
3 Id. 
 
 

PAG-SALUNGAT SA ARGUMENTO UPANG MAPAGTIBAY 
 

Ang tanong 2 ay walang ipinagkaiba sa isang pang-aagaw ng kapangyarihan mula 
sa karamihan ng taga-labas-ng estado na may may mga espesyal na interes na 
nagnanais na maging mayaman. Ginagawa din nito’ng legal ang mga kendi’ng may 
pot at nagpapahintulot sa pag-aanunsiyo ng pot. 
 
Ang inisyatiba ‘ng ito ay nagbibigay-daan sa mga negosyo ng marijuana na 
linyahan ng kanilang mga bulsa habang umuunlad ang black market. Walang 
nagawa ang legalisasyon upang tapusin ang black market sa Colorado, ay 
pinayagan ang Mexican cartels upang magtago ng harap-harapan1. Sa Denver, ang 
krimen mga droga at narkotiko ay tumaas ang pamantaya’ng 13% bawa’t taon 
mula noong 20142. 
 
Hindi rin tungkol sa mga personal na kalayaan ang Tanong 2--sa halip, gagawin 
nito’ng isang krimen ang pagtatanim ng pot sa bahay sa loob ng 25 milya mula sa 
isang tingia’ng tindahan ng marijuana, at hindi nga nito papayagan ang mga lokal 
na "hindi-pagsali" sa pagtatadhana katulad ng ginawa ng Colorado. 
 
Ang pagpapayaman ng mga taga pagpalaganap ng negosyo ng marijuana ay  
hindi rin magiging isang karagdagan para sa K-12 na edukasyon.  Ang inaasahang 
tauna’ng kita sa buwis mula sa benta ng pot ay hindi sapat upang bumuo ng kahit 

https://www.regulatemarijuanainnevada.org/safer/


isang Nevada middle school3.  Ang paglalantad sa ating mga anak sa likha-ng-
industriya, takaw-bata’ng  may pot na kendi’ng gummy bear ay hindi kailangan. 

 
Pang-wakas, hindi kailangan ng mga nagbabayad ng buwis sa Nevada ang isang 
bagong gobyerno’ng-pinatatakbo ng grupo ng mga opisyal na may suliranin na 
pang-matagala’ng gastos sa lipunan. 
 
Sa pinaka-punto, ang Tanong 2 ay magbibigay benepisyo sa Malaki’ng Marijuana 
na ikaw ang mapipinsala. Bumoto ng HINDI - ito ay masama para sa mga bata sa 
Nevada, para sa mga pamilya, at para sa mga nagbabayad ng buwis. 
 
Ang pag-salungat sa itaas ay isinumite ng Komite sa Tanong sa Balota na binubuo 
ng mga mamamayan na salungat sa tanong na ito gaya ng itinatadhana sa NRS 
293.252. Mga miyembro ng komite: Pat Hickey (Taga-pangulo), Mga Taga-
Nevada para sa Responsable’ng Patakaran sa Gamot; Pam Graber, pribado’ng 
mamamayan; at Kyle Stephens, Mga Taga-Nevada para sa Responsable’ng 
Patakaran sa Gamot. Alinsunod sa NRS 293.252 (5) (f), ang Komite ay hindi 
naniniwala na ang panukala ay magkakaroon ng anuma’ng epekto sa kapaligiran. 
Ang argumento’ng ito, na may aktibong pakiki-pagugnayan, ay maaari ding 
matagpuan sa www.nvsos.gov. 
______________ 
1 Marijuana grow connected to Mexican cartel dismantled south of Pueblo, The Denver Post, Hulyo 7, 
2016, http://www.denverpost.com/2016/07/07/illegal-marijuana-grow-mexican-cartel-confiscated-
pueblo/; Mexican Drug Cartels are taking full advantage of Colorado’s marijuana laws, Denver7, Abril 7, 
2016, http://www.thedenverchannel.com/news/local-news/marijuana/mexican-drug-cartels-are-taking-
full-advantage-of-colorados-marijuana-laws; and Feds worry that drug cartels are moving into Colo, USA 
Today, Pebrero 14, 2014, http://www.usatoday.com/story/news/nation/2014/02/14/colorado-pot-
drug-cartels/5485421/. 
2 Crime Reports, City of Denver, 
https://www.denvergov.org/content/dam/denvergov/Portals/720/documents/statistics/2016/Xcitywid
e_Reported_Offenses_2016.pdf at 
https://www.denvergov.org/content/dam/denvergov/Portals/720/documents/statistics/2015/Xcitywid
e_Reported_Offenses_2015.pdf. 
3Sulat sa pamamagitan ng email, Clark County School District, July 25, 2016. 

 
 
 

ARGUMENTO TUTOL SA PAGPAPATIBAY 
 

http://www.denverpost.com/2016/07/07/illegal-marijuana-grow-mexican-cartel-confiscated-pueblo/
http://www.denverpost.com/2016/07/07/illegal-marijuana-grow-mexican-cartel-confiscated-pueblo/
http://www.thedenverchannel.com/news/local-news/marijuana/mexican-drug-cartels-are-taking-full-advantage-of-colorados-marijuana-laws
http://www.thedenverchannel.com/news/local-news/marijuana/mexican-drug-cartels-are-taking-full-advantage-of-colorados-marijuana-laws
http://www.usatoday.com/story/news/nation/2014/02/14/colorado-pot-drug-cartels/5485421/
http://www.usatoday.com/story/news/nation/2014/02/14/colorado-pot-drug-cartels/5485421/
https://www.denvergov.org/content/dam/denvergov/Portals/720/documents/statistics/2016/Xcitywide_Reported_Offenses_2016.pdf
https://www.denvergov.org/content/dam/denvergov/Portals/720/documents/statistics/2016/Xcitywide_Reported_Offenses_2016.pdf
https://www.denvergov.org/content/dam/denvergov/Portals/720/documents/statistics/2015/Xcitywide_Reported_Offenses_2015.pdf
https://www.denvergov.org/content/dam/denvergov/Portals/720/documents/statistics/2015/Xcitywide_Reported_Offenses_2015.pdf


Bumoto ng HINDI para sa Tanong 2. Ito ay masama para sa mga bata sa Nevada, 
masama para sa mga pamilya sa Nevada, at masama para sa mga nagbabayad 
buwis sa Nevada. 
 
Tanong 2 tungkol sa isang bagay lamang –gagawin na mayaman ang mga 
kumpanya ng pot na nasa labas-ng-estado na ikaw ang mapipinsala.  Dadalhin ang 
pagbebenta ng marijuana sa mga lugar na nag papahintulot sa takaw-bata’ng may 
pot na kendi na gummy bear1. Pinapayagan din nito ang pagbebenta ng matindi sa 
tapang na pot ang mga pot ngayon ay higit sa 20 beses na mas malakas kaysa sa 
pot noong 1960s2. Ito ay nagbibigay sa mga kahina-hinala’ng korporasyon at 
industriya ng alak sa Nevada ng espesyal na tulad-ng-lagom na kapangyarihan, sa 
kapinsalaan ng ordinaryo’ng taga-Nevada. Ang Tanong 2 ay pinondohan at 
suportado ng mga may espesyal na interes sa Washington, D.C.3, na nais lamang 
magpayaman. 
 
At sa katiyakan: 
 
• Ang Tanong 2 ay magpapahintulot ng tindahan ng marijuana sa kapitbahayan-

kung saan ang iyong mga anak ay nakatira-upang magbenta ng mga pagkai’ng 
may halo’ng pot na madaling mapagkamalang ordinaryo’ng kendi. Simula ng 
gawi’ng legal ng Colorado ang pot, ang paggamit ng mga kabataan ng 
marijuana ngayon ay may ranggo ng 56%  at mas mataas kaysa sa pambansa 
na pamantayan4. Ayon sa pag-aaral ng THC, ang sangkap sa ngayo’ng 
marijuana na nakaaapekto sa pag-iisip ay may mapaminsala’ng epekto sa 
pagbuo ng mga utak ng kabataan5. Kung ganoon ang Tanong 2  ay hindi 
tungkol sa proteksiyon sa mga bata, at magbibigay sa mga bata ng mas 
madaling pagkuha ng marijuana.  
 

• Ang Tanong 2 ay magpapahintulot ng bagong produkto ng pot at mayroong 
matindi’ng antas ng tapang.  Mga aksidente at may namatay dahil 

• sa kinasasangkutan ng sobra sa pag gamit ng pot ng tsuper ay mas na doble sa 
Washington kung saan ang pot ay ginawa’ng legal6.  Ang Tanong 2 ay  

• hindi tungkol sa pampubliko’ng kalusugan at kaligtasan. Ito ay tungkol sa 
pangangalakal ng isang mapanganib na mga bawal na droga sa mga tao upang 
kumita. 

 



• Ipinakita ayon sa pag-aaral na ang mga tinedyer na regular na gumagamit ng  
marijuana ay may mas mababang IQs7 at mas mataas na pamantayan sa 
paghinto sa pag-aaral, at mas malala sa pagkuha ng eksamen sa pagpasok sa 
kolehiyo8.  Kasalukuyan ang Nevada ay malapit sa pinaka mababa na ranggo sa 
edukasyon sa Estados Unidos. Sa panahon na ang isang may galing na 
nagtapos ay kinakailangan upang punuin ang trabaho sa Nevada, hindi natin 
kaya ang mahulog pa ng mas malalim. 

 
• Ang Tanong 2 ay magbibigay ng espesyal na pakikitungo at mga benepisyo sa 

interes ng mga korporasyon at piling mga kumpanya ng alak na kasangkot sa 
pagbebenta ng panlibang na marijuana.  Kaya ang Tanong 2 ay hindi tungkol sa 
mga pagkakataon sa negosyo para sa karaniwa’ng taga-Nevada, ngunit tungkol 
sa pagkakawanggawa ng mga korporasyon sa ilang may pribilehiyo. 

 
Ang black market ng pot ay hindi mawawala sa pamamagitan ng pagiging legal ng 
marijuana. "Marami tayo’ng aktibidad ng kartel sa Colorado [at] maraming ilegal 
na aktibidad na hindi naman nabawasan," sinabi ni Colorado Attorney General, 
Cynthia Coffman9. 
 
Ang kinalabasan:  Ang pagiging legal ng marijuana ay magbibigay ng mensahe sa 
mga bata ng Nevada at mga kabataan na ang paggamit ng bawal na gamot ay 
karapat-dapat tanggapin. 
 
Ang Tanong 2 ay masama para sa mga bata ng Nevada, masama para sa mga 
pamilya ng Nevada, at masama para sa mga nagbabayad buwis sa Nevada. 
Bumoto ng HINDI sa Tanong 2. 
 
Ang argumento sa itaas ay isinumite ng Komite sa Tanong sa Balota na binubuo 
ng mga mamamayan na tutol sa tanong na ito gaya ng itinatadhana sa NRS 
293.252. Mga miyembro ng komite: Pat Hickey (Taga-pangulo), Mga Taga-
Nevada para sa Responsable’ng Patakaran sa Gamot; Pam Graber, pribado’ng 
mamamayan; at Kyle Stephens, Mga Taga-Nevada para sa Responsable’ng 
Patakaran sa Gamot. Alinsunod sa NRS 293.252 (5) (f), ang Komite ay hindi 
naniniwala na ang panukala ay magkakaroon ng anuma’ng epekto sa kapaligiran. 
Ang pag-salungat na ito, na may aktibong pakiki-pagugnayan, ay maaari ding 
matagpuan sa www.nvsos.gov. 
 



____________________ 
1 Reefer Sanity in the Marijuana Debate, Project SAM Presentation, Kevin A. Sabet. Ph.D. 
2 Id. 
3 Coalition to Regulate Marijuana Like Alcohol, Contributions and Expenses Report, sa website ng Sekretarya ng 
Estado ng Nevada na makukuha sa: 
https://nvsos.gov/SOSCandidateServices/AnonymousAccess/CEFDSearchUU/GroupDetails.aspx?o=Yno8I9PHpIECb
JmkeEEJ7w%253d%253d. 
4 The Legalization of Marijuana in Colorado: The Impact, Volume 3, Rocky Mountain High Intensity Drug Trafficking 
Area, Setyembre 2015, http://wsnia.org/wp-content/uploads/2015/09/The-Legalization-of-Marijuana-in-Colorado-
the-Impact.pdf. 
5 Reefer Sanity in the Marijuana Debate, Project SAM Presentation, Kevin A. Sabet. Ph.D. 
6 Fatal Road Crashes Involving Marijuana Double after State Legalizes Drug, AAA Newsroom, Mayo 10, 2016, 
http://newsroom.aaa.com/2016/05/fatal-road-crashes-involving-marijuana-double-state-legalizes-drug/. 
7 Reefer Sanity in the Marijuana Debate, Project SAM Presentation, Kevin A. Sabet. Ph.D. 
8 Cobb-Clark, Deborah A. and Kassenboehmer, Sonja C. and Le, Trinh and McVicar, Duncan and Zhang, Rong, 'High'-
School: The Relationship between Early Marijuana Use and Educational Outcomes (Oktubre 2013), Melbourne 
Institute Working Paper No. 38/13, http://papers.ssrn.com/sol3/papers.cfm?abstract_id=2359183. 
9 Special report, ‘Clearing the Haze:’ Black market is thriving in Colorado, The Gazette, Marso 20, 2015, 
http://gazette.com/special-report-clearing-the-haze-black-market-is-thriving-in-colorado/article/1548305. 
 
 

PAG-SALUNGAT SA ARGUMENTO SA TUTOL SA PAGPAPATIBAY 
 

"Reefer Madness." Ang salita’ng ito ay ginagamit sa loob ng mga dekada upang 
ilarawan ang pinalala’ng  bansag tungkol sa marijuana na idinisenyo upang takutin 
ang mga tao upang panatilihi’ng bawal ang marijuana. Umaasa kami na makikita 
ninyo na ang argumento sa itaas ay isang bilang moderno’ng-araw na Reefer 
Madness. 
 
Narito ang ilang mga halimbawa: 
 
• Ang pinaka-malaki at pinaka-bago’ng pag-sisiyasat sa paggamit ng marijuana 

ng mga kabataan ay nagpakita na ang bilang ng gumagamit ng marijuana na 
mga estudyante sa mataas na paaralan sa Colorado ay mas mababa sa 
pambansa’ng pamatayan1. 
  

• Simula ng pangasiwaan ang medikal marijuana sa Colorado at pagkatapos ay 
ang paggamit ng mga matatanda ng marijuana, ang bilang ng mga paghinto ng 
mga nasa mataas na paaralan ay totoo’ng bumaba2. 

 
• Hinggil sa mga bagay tulad ng mga gummy bear, ang argumento sa itaas ay 

nabigo’ng banggitin na kamakailan ay pinagbawalan ng lehislatura ng Colorado 
ang mga produkto ng marijuana’ng may hugis tulad ng mga hayop (o iba pang 

https://nvsos.gov/SOSCandidateServices/AnonymousAccess/CEFDSearchUU/GroupDetails.aspx?o=Yno8I9PHpIECbJmkeEEJ7w%253d%253d
https://nvsos.gov/SOSCandidateServices/AnonymousAccess/CEFDSearchUU/GroupDetails.aspx?o=Yno8I9PHpIECbJmkeEEJ7w%253d%253d
http://wsnia.org/wp-content/uploads/2015/09/The-Legalization-of-Marijuana-in-Colorado-the-Impact.pdf
http://wsnia.org/wp-content/uploads/2015/09/The-Legalization-of-Marijuana-in-Colorado-the-Impact.pdf
http://newsroom.aaa.com/2016/05/fatal-road-crashes-involving-marijuana-double-state-legalizes-drug/
http://papers.ssrn.com/sol3/papers.cfm?abstract_id=2359183
http://gazette.com/special-report-clearing-the-haze-black-market-is-thriving-in-colorado/article/1548305


mga kaakit-akit na mga hitsura3) at inaasahan namin na ang mga nag-iisip na 
mga mambabatas ng Nevada ay  pareho ang gagawin. 

 
• Ang argumento sa itaas ay nagmumungkahi na ang Tanong 2 ay 

magpapahintulot sa pagbebenta ng marijuana "kung saan nakatira ang iyong 
mga anak" sa kabila ng katotohana na ang panukala ay nagbibigay sa lahat ng 
lokalidad ng kakayahan upang pagbawalan ang pagbebenta sa distrito ng 
kabahayan. 

 
Huwag hayaa’ng takutin ka ng mga salungat sa Tanong 2 na panatilihi’ng bawal 
ang marijuana. iiwan lamang niyon ang pamilihan ng marijuana sa mga kamay ng 
kartels ng mga droga at mga kriminal. Alisin natin ang mga kriminal sa 
pagnenegosyo.  Pangasiwaan natin ang marijuana at lumikha ng kita sa buwis 
para sa mga paaralan. 
 
Bumoto lamang ng Oo sa Tanong 2! 
 
Ang pag-salungat sa itaas ay isinumite  ng Komite sa Tanong sa Balota na 
binubuo ng mga mamamayan na sang-ayon sa tanong na ito gaya ng 
itinatadhana sa NRS 293.252. Mga miyembro ng komite: Amanda Connor (Taga-
pangulo), pribado’ng mamamayan; Riana Durrett, Riana Durrett PLLC; at John 
Ritter, Koalisyon ng Pangangasiwa sa Marijuana Tulad ng Alkohol.  Ang pag-
salungat na ito, na may aktibong hyperlinks, ay maaari ding matagpuan sa 
www.nvsos.gov. 
 
_________________ 
1 Healthy Kids Colorado Survey 2015, Marijuana Use Among Youth in Colorado, 
https://www.colorado.gov/pacific/sites/default/files/PF_Youth_MJ-Infographic-Digital.pdf. 
2 Colorado Department of Education, Colorado Dropout Data Dashboard, 
http://www2.cde.state.co.us/cdereval/dropoutdatamap2014.asp; and  Dropout Data for 2013-14 – Historical 
Overview, http://www.cde.state.co.us/cdereval/dropoutcurrenthistory. 
3 Ban On Pot Gummy Bears signed into Colorado Law, CBS Denver 4, Hunyo 10, 2016, 
http://denver.cbslocal.com/2016/06/10/ban-on-pot-gummy-bears-signed-into-colorado-law/. 
 

 
 

NAUUKOL SA TAUNA’NG PANANALAPI 

EPEKTO SA PANANALAPI—HINDI MATUTUKOY 

Ang Tanong 2 ay nagmumungkahi’ng susugan ang Nevada Revised Statutes upang 
magdagdag ng ilang mga bagong seksyon na mangangailangan na pangasiwaan ng 
Kagawaran ng Pagbubuwis upang pangalagaan at pangasiwaan ang operasyon ng 
mga pasilidad na magtanim, lumikha, at mamahagi ng mga produkto ng marijuana 
sa estado. Ang Tanong 2 bukod pa rito ay hinihingi’ng mangolekta ang Kagawaran 
ng isang 15 porsiyento bayad na buwis sa pakyawa’ng halaga ng marijuana na 
ibinebenta sa pamamagitan ng isang pasilidad na nagtatanim sa Nevada. Ang mga 
nalikom mula sa singil na buwis, ibabawas ang mga gastos na natamo ng 
Kagawaran ng Pagbubuwis at mga probinsiya, mga lungsod, at bayan sa 
pagpapatupad ng ilang mga probisyon ng Tanong 2, ay kailanga’ng ideposito sa 
State Distributive School Account. 
 
Ang Tanong 2 ay gagawin ding lehitimo ang pansarili’ng paggamit, pag-aari, o 
pagtatanim ng marijuana sa ilalim ng ilang mga pangyayari at nagbibigay ng tiyak 
na mga parusa’ng pang-krimen na may kaugnayan  na pag labag sa batas sa 
pagtatanim, paggamit, paggawa, o pamamahagi ng marijuana. 
 
  EPEKTO SA PANANALAPI NG TANONG 2 
 
Ang Estado at mga lokal na pamahalaan ay tatanggap ng karagdaga’ng kita mula 
sa mga sumusunod na tuntunin ng Tanong 2: 
 

1. Ang Kagawaran ng Pagbubuwis ay kokolekta ng isang-beses na $5,000  
bayad  na mag mula sa bawa’t aplikante para sa isang lisensya ng bahay-
kalakal ng marijuana. 

 
2. Ang Kagawaran ng Pagbubuwis ay maaaring magpataw ng mga bayad para sa 

unang pagpapalabas at tauna’ng pag-papanibago ng mga lisensya ng mga 
bahay-kalakal ng marijuana para sa mga tingia’ng tindahan, pasilidad ng 
taniman, pasilidad kung saan ginagawa ang produkto, mga tagapamahagi, at 
pasilidad kung saan sinusuri, na ang pinakamataas na bayad na maaaring 
ipataw para sa bawa’t lisensya ay tinukoy sa Tanong 2. 

 
3. Ang 15 porsiyento ng siningil sa buwis ay kailanga’ng makolekta sa tama’ng 

halaga ng marijuana sa pakyawa’ng pamilihan na ibinebenta ng isang pasilidad 
na taniman ng marijuana at ipadadala sa Kagawaran ng Pagbubuwis. Ang 



Kagawaran ay dapat magtatag ng mga regulasyon upang matukoy ang tama’ng 
halaga ng pakyawa’ng halaga ng marijuana sa estado. 

 
4. Marijuana, mga produkto ng marijuana, at mga kagamitan ng marijuana at 

ibinebenta ng isang tindahan ng marijuana bilang nasasalat ng personal at ari-
arian ay isasailalim ng pagbubuwis ng estado lokal ng pagbenta at paggamit sa 
ilalim ng kasalukuyan na batas. 

 
Ang mga malilikom mula sa bayad sa aplikasyon, bayad sa lisensya, singil na 
buwis, ibabawas ang mga gastos na natamo ng Kagawaran ng Pagbubuwis at mga 
lalawigan, mga lungsod, at bayan sa pagpapatupad ng ilang mga probisyon ng 
Tanong 2, ay kailanga’ng ideposito sa State Distributive School Account. Ang mga 
nalikom na buwis ng estado at mga lokal na pagbebenta at paggamit na nakuha sa 
tingi’ng pagbebenta ng marijuana, mga produkto ng marijuana, at mga kagamitan 
sa marijuana ay ipamamahagi sa mga estado at lokal na pamahalaan, kabilang ang 
mga distrito ng paaralan, sa pareho’ng paraan na ang mga buwis ay kasalukuya’ng 
ipinamamahagi. 
 
Ang Kagawaran ng Pagbubuwis at ang Dibisyon ng Pag-aaral sa Pananalapi ay 
hindi maaaring matukoy ang halaga ng kita na makukuha para sa estado at mga 
lokal na pamahalaan, kabilang ang mga distrito ng paaralan at ng State 
Distributive School Account, mula sa bayad sa aplikasyon, mula sa bayad ng may 
lisensya, singil na buwis, at mga buwis sa pagbebenta at paggamit, dahil ang mga 
sumusunod na mga kadahilanan ay hindi maaaring kalkulahin sa anuma’ng 
makatuwirang antas ng katiyakan: 
 
1. Ang bilang ng mga aplikasyon na matatanggap ng Kagawaran para sa mga 

lisensya ng mga bahay-kalakal ng marijuana; 
2. Ang bilang ng mga pauna at tauna’ng lisensya na ibinigay ng Kagawaran at ang 

halaga ng mga bayad na singilin ng Kagawaran para sa bawa’t pauna at 
tauna’ng lisensya na ibinigay, kung ang Kagawaran ay magpasiya’ng magpataw 
ng mga bayad sa lisensiya’ng awtorisado sa loob ng Tanong 2; 

3. Ang dami ng marijuana na ipagbibili ng mga pasilidad ng taniman ng marijuana 
at ang tama’ng halaga nito na itatatag sa pamamagitan ng Kagawaran sa 
pamamagitan ng proseso ng regulasyon na isasailalim sa singil na buwis; 

4. Ang dami ng marijuana, mga produkto marijuana, at mga kagamitan  para sa 
marijuana at ang presyo ng mga bagay na ito na ibebenta sa pamamagitan ng 



mga tingian na tindahan ng marijuana na isasailalim sa buwis ng estado at lokal 
na mga benta at paggamit. 

 
Dagdag pa dito, ang mga negosyo na tatanggap ng lisensya ng bahay-kalakal na 
marijuana mula sa Kagawaran ay maaari ring sumailalim sa karagdaga’ng mga 
buwis at bayarin na ipinataw ng estado ng Nevada o ng mga lokal na pamahalaan, 
kabilang ang, ngunit hindi limitado sa, Modified Business Tax, ang Commerce Tax, 
at estado at lokal na bayad na lisensya sa negosyo, na kung saan ay tataasan ang 
mga kita mula sa mga mapagkukuna’ng buwis na nakatuon sa pang-estado o lokal 
na sangay ng pamahalaan na nagpapataw ng buwis o bayad.  Gayunman, dahil 
ang Dibisyon ng Pag-aaral sa Pananalapi ay hindi maaaring tantiyahin ang bilang 
ng mga lisensya na ibibigay, ang kita na maaaring makuha sa pamamagitan ng 
mga bahay-kalakal ng marijuana, o ang sahod na maaaring bayaran sa mga tao’ng 
nagtatrabaho sa mga bahay-kalakal, ang kinalabasa’ng pagtaas sa mga kita na 
nakatuon sa estado at lokal na pamahalaan ay hindi maaaring tukuyin sa 
anuma’ng makatuwirang antas ng katiyakan. 
 
Kinilala ng Dibisyon ng Pag-aaral ng Pananalapi ang mga sumusunod na lugar na 
maaaring makaapekto sa mga paggasta para sa estado at mga lokal na 
pamahalaan bilang isang resulta ng Tanong 2: 
 

1. Ipinahiwatig ng Kagawaran ng Pagbubuwis ang pagkakaroon ng isang-beses 
na gastos para sa mga kagamitan at mga programa ng kanyang sistema ng 
komputer na sa kabuuan ay humigit-kumulang $600,000.  Ipinahiwatig din 
ng Kagawaran na kakailanganin nito ang isang karagdaga’ng 14 na posisyon 
upang ipatupad at pangasiwaan ang mga probisyon, simula sa Enero 1, 
2017, kung saan, kasama ang mga kaugnay na gastos ng pagpapatakbo, at 
magreresulta sa isang gastos na humigit-kumulang $637,000 para sa huling 
anim na buwan ng Taon ng Pananalapi sa taon 2017 (Enero 1, 2017-Hunyo 
30, 2017) at humigit-kumulang $1.1 milyon sa bawa’t kasunod na taon ng 
pananalapi.  Tinataya ng Kagawaran ang buong gastos para matupad at 
pangangasiwa an ang  Tanong 2 ay magiging humigit-kumulang $1.2 milyon 
sa Taon ng Pananalapi 2017 (ang unang taon kung saan ang mga probisyon 
ay magiging epektibo), at humigit-kumulang $1.1 milyon kada taon ng 
pananalapi pagkaraan. 

 



Ang Kagawaran ay may ipinahiwatig na ang ilang mga gastusin ay 
kinakailangan bago makolekta ang kita mula sa singil na buwis at mga 
bayarin na awtorisado sa Tanong 2; gayunpaman, ang Dibisyon ng Pag-aaral 
sa Pananalapi ay hindi maaaring matukoy kung paano ang pipiliin ng 
Kagawaran ang pagpapatupad ng Tanong 2, ang tiyempo ng mga paggasta 
na natamo sa pamamagitan ng Kagawaran, o ang paraan na gagamitin nito 
upang pondohan ang mga paunang gastos. 

 
2. Tanong 2 ay mangangailangan na magsagawa ang Kagawaran ng 

Pagbubuwis ng isang pagsusuri sa nakaraan ng bawa’t malamang na mag-
aari, opisyal, at miyembro ng lupon ng isang aplikante ng lisensya ng bahay-
kalakal ng marijuana. Nangangailangan din ang Tanong 2 na ang 
nagpapatakbo ng bawa’t bahay-kalakal ng marijuana ay matukoy ang mga 
kriminal na kasaysayan ng bawa’t manggagawa o boluntaryo para sa 
pagiging angkop sa trabaho gaya ng itinatag na nakatala sa tanong 2. 
Ipinahiwatig ng Kagawaran ng Pampubliko’ng Kaligtasan na ito ay 
kinakailangan upang gawin ang pagsusuri sa nakaraan, ang pagtaas ng dami 
ng trabaho ay mangangailangan ng isa sa dalawang karagdagan na mga 
posisyon, gagastos ng humigit-kumulang $50,000 hanggang $100,000 
bawa’t taon ng pananalapi. Gayunman, hindi maaaring matukoy ng 
Dibisyon ng Pag-aaral sa Pananalapi ang pagpili ng Kagawaran ng 
Pagbubuwis ng proseso ng pagpili ng pagsasagawa ng mga pagsusuri ng 
nakaraan. 

 
3. Ang mga probisyon ng Tanong 2 na gawin na krimen at gawin na lehitimo 

ang ilang mga pagkilos na may kaugnayan sa marijuana ay nangangailangan 
ng mga pagbabago sa Nevada Offense Codes na ginagamit sa Central 
Repository para sa  Nevada Records of Criminal History na pinananatili ng 
Kagawaran ng Pampubliko’ng Kaligtasan. Ang Kagawaran ng Pampubliko’ng 
Kaligtasan ay nagpahiwatig ng ang isang independyenteng kontratista na 
maaaring kinakailangan upang ipatupad ang mga pagbabago sa Nevada 
Offense Codes, na kung saan ay magreresulta sa isang pinansiyal na epekto 
na humigit-kumulang ay $10,000 hanggang $40,000, batay sa mga 
nakaraang mga kontrata para sa mga uri ng serbisyo.  Ang Dibisyon ng Pag-
aaral at Pananalapi ay nagpasiy’ng ang isang pinansiyal at epekto sa 
pamahalaan ng estado ay maaaring mangyari lamang kung ang isang 



malaya’ng kontratista ay gagamitin upang gumawa ng mga pagbabago sa 
Nevada Offense Codes. 
 

4. Ang mga probisyon ng Tanong 2 na gawi’ng krimen at gawi’ng lehitimo ang 
ilang mga pagkilos na may kaugnayan sa marijuana ay magdadagdag o 
babawasan ang dami ng trabaho ng iba't-ibang estado at lokal na 
pamahalaan na may kinalaman sa pagpapatupad, pagsisiyasat, pagkakapiit, 
probasyon, at parol. Hindi maaaring matukoy ng Dibisyon ng Pag-aaral ng 
Pananalapi ang kalalabasa’ng epekto ng mga probisyon at dami ng trabaho 
ng mga ahensiya na ito na may kaugnayan sa mga tungkuli’ng ito. 

 
Ang Dibisyon ng Pag-aaral at Pananalapi ay hindi na maaaring matukoy kung ano 
ang mga hakbang na maaaring gawin ng estado at lokal na pamahalaan upang 
isakatuparan ang mga probisyon ng Tanong 2, ang halaga ng paggasta na 
maaaring mangyari, o kung paano ang mga paggasta’ng ito ay popondohan. 
Gayunman, ang Tanong 2 ay tumitiyak na ang mga kita’ng nakolekta sa singil na 
buwis, mga bayad, o parusa ay dapat muna’ng gamitin upang bayaran ang ilang 
mga gastos na natamo ng Kagawaran ng Pagbubuwis at mga probinsiya, mga 
lungsod, at bayan, na ang labis na kita sa kailanga’ng ideposito sa State 
Distributive Account. Bukod pa rito, ang estado at lokal na pamahalaan, kabilang 
ang mga distrito ng paaralan, ay makakatanggap ng kita sa buwis mula sa tingian 
na pagbebenta at paggamit ng marijuana, mga produkto ng marijuana, at mga 
kagamitan sa marijuana, pati na rin mula sa iba pang mga buwis at mga bayad na 
maaaring bayaran sa pamamagitan ng mga negosyo na tatanggap ng lisensya ng 
bahay-kalakal ng marijuana. Samakatuwid, ang Dibisyon ng Pag-aaral sa 
Pananalapi ay hindi maaaring matukoy ang mga pinansiyal na epekto sa estado o 
lokal na pamahalaan, kabilang ang mga distrito ng paaralan at ng State 
Distributive Account, dahil ang mga kita at paggasta na nagreresulta mula sa 
Tanong 2 ay hindi maaaring tantiyahin sa anuma’ng makatuwirang antas ng 
katiyakan. 
 
Inihanda ng Dibisyon ng Pag-aaral sa Pananalapi ng Kawanihan ng Tagapayo sa 
Lehislatura  - Agosto 12, 2016 

